
	Հայաստանի Հանրապետության կառավարության 2001 թվականի դեկտեմբերի 27-ի N 1286 որոշման մեջ փոփոխություն կատարելու մասին ՀՀ կառավարության որոշման նախագծի վերաբերյալ հայտնում ենք, որ «Նորմատիվ իրավական ակտերի մասին» օրենքի 13-րդ հոդվածի 9-րդ մասի համաձայն՝ նորմատիվ իրավական ակտով հաստատվող կանոնները, կանոնադրությունները, կարգերը, ցանկերը, աղյուսակները և այլն ամրագրվում են (կամ ձևակերպվում են) նորմատիվ իրավական ակտի անբաժանելի մաս համարվող հավելվածների ձևով: Հավելվածներն առանց տվյալ նորմատիվ իրավական ակտի իրավաբանական ուժ չունեն: Նորմատիվ իրավական ակտի համապատասխան մասերը հղում են պարունակում այդ հավելվածներին:
Ուստի, ելնելով վերոգրյալից, անհրաժեշտ է Նախագծով ներկայացվող ցանկը հաստատել հավելվածի տեսքով, ինչպես նաև Հայաստանի Հանրապետության կառավարության 2001 թվականի դեկտեմբերի 27-ի N 1286 որոշման մեջ լրացնել նոր կետ, որով կհաստատվի նշված հավելվածը։
Միևնույն ժամանակ հարկ է նշել, որ Նախագծի ընդունման արդյունքում մի շարք հիվանդություններ այլևս չեն համարվելու շրջապատի համար վտանգ ներկայացվող, մինչդեռ Նախագծին կից ներկայացված հիմնավորմամբ որևէ անդրադարձ կատարված չէ, թե ինչով է պայմանավորված նման փոփոխությունը, բացակայում է միջազգային փորձի ուսումնասիրման վերաբերյալ կարգավորումներ։
  Այս կապակցությամբ հարկ է նկատի ունենալ, որ հիմնավորումը բնորոշվում է որպես իրավական ակտի այնպիսի բաղադրատարր, որը պարզաբանում է այդ ակտի ընդունման նպատակը՝ իրավական կարգավորումները հավելելով ավելի լայն բացվածքով ներկայացված տեղեկատվությամբ և անհրաժեշտ այլ նշումներով, որոնք կարող են նաև նպաստել այդ ակտի իրավական կարգադրությունների ճիշտ ընկալմանը: Ըստ այդմ, իրավական ակտի ընդունման հիմնավորումը կատարում է երկու կարևորագույն գործառույթ. 
1) իրավական ակտի նախագծման փուլում այն հիմք է դրա քննարկումների և հաստատումների (հավանությունների) համար, քանի որ պարզաբանում է այն նպատակը, որով պայմանավորված է իրավական ակտի ընդունումը, 
2) իրավական ակտի գործողության ժամանակ այն ստանում է մեկնաբանողական դեր և նշանակություն, քանի որ հիմնավորման միջոցով հնարավոր է լինում բացահայտել օրենսդրի կամքը, այն մշակողների գաղափարները և սահմանված նորմերի հիմքերում ընկած մտքերը: Հետևաբար` իրավական ակտի պատշաճ հիմնավորումը կարող է լինել դրա հաջող ընդունման և հետագայում՝ նաև կիրառման գրավականը: 
Ուստի անհրաժեշտ է խմբագրել Նախագծի հիմնավորումը և կատարել համապատասխան լրացումներ։

	Ընդունվել է.
1.Նախագծում կատարվել են համապատասխան փոփոխությունները։




















2.Ընդունվել է․
Նախագծի հիմնավորումը լրամշակվել է։



